
Асабіста  я  не  магу  ска­
заць,  што  з’яўляюся  вялікім 
прыхільнікам    названага  ін­
тэрнэт­рэсурсу  —  шмат  рады­
кальных  ацэнак  палітычнай, 
эканамічнай  сітуацыі  краіны, 
недастаткова  альтэрнатыўнай 
інфы. Але факты гавораць самі 
за сябе: сайт вельмі папулярны, 
і  наведвальнікаў  столькі,  што 
дзяржаўным  сайтам  і  не  сніла­
ся.

Дый справа не ў гэтым. Афі­
цыйная  версія  смерці  Бябені­
на — самагубства. Накінуў на 
сябе вяровачку і…

Сябры і калегі з гэтай версіяй 
не  згодныя  —  занадта  многа 
нестыковак.  Па  іх  цвёрдым 

меркаванні, не было ў Алега ма­
тываў  скончыць  вось  так  сваё 
жыццё — любімая жонка і дзеці, 
мноства  працоўных  дый  іншых 
планаў,  жаданне  напярэдадні 
смерці схадзіць на прэзентацыю 
фільма разам з сябрамі. 

Майкл  Харыс,  супрацоўнік 
праваабарончай  арганізацыі 
“Індэкс цэнзуры”, перакананы, 
што  смерць  Бябеніна  “больш 
чым  падазроная,  пачынаю­
чы  з  таго,  што  нават  дату  яго 
смерці падчас следства мяня­
лі.  Захад  вельмі  заклапочаны 
цяперашняй сітуацыяй”.

Еўрапейская  федэрацыя 
журналістаў 6 верасня накіра­
вала  лісты  на  імя  прэзідэнта 
Беларусі  Аляксандра  Лука­
шэнкі,  міністра  ўнутраных 
спраў  Анатоля  Куляшова  і  ге­
неральнага  пракурора  Рыго­
ра  Васілевіча  з  нагоды  гібелі 
журналіста Алега Бябеніна. 

“Мы  скрайне  занепакоены 

БОЛЬШ 
ПЫТАННЯЎ, 

ЧЫМ АДКАЗАЎ
“Днямі  мы  страцілі  Але­

га  Бябеніна.  Гэтая  смерць, 
як  і  смерці  нашых  калег 
Дзмітрыя  Завадскага,  Ве­
ранікі  Чаркасавай,  Васіля 
Гроднікава,  пакідае  больш 
пытанняў,  чым  адказаў”, 
—гаворыцца  ў  заяве 
грамадскага  аб’яднання 
“Беларуская  асацыяцыя 
журналістаў” з нагоды Між­
народнага  дня  салідарнас­
ці журналістаў, які адзнача­
ецца 8 верасня.

“А тыя, хто пачынае шука­
ць гэтыя адказы, самі рызы­
куюць  жыццём.  Гэтак  пасля 
апублікавання  артыкула 
“Пятля”  з  версіямі  наконт 
прычын гібелі Алега Бябені­
на  нашай  калезе  Святлане 
Калінкінай  адразу  ж  сталі 
пагражаць  расправай”,  — 
адзначае БАЖ.

Але  маўчанне  не  гаран­
туе  бяспекі.  Быць  пільны­
мі  —  значыць  бачыць,  што 
адбываецца,  і  не  маўчаць. 
Быць салідарнымі — значы­
ць быць неабыякавымі адно 
да аднаго і гатовымі прыйсці 
на  дапамогу.  Толькі  так  мы 
здолеем  адстаяць  сваё  пра­
ва на прафесію  і на жыццё”, 
— адзначаецца ў заяве БАЖ.

Міжнародны  дзень  салі­
дарнасці журналістаў адзна­
чаецца кожны год 8 верасня. 
Гэтую дату заснавала ў 1958 
годзе  Міжнародная  аргані­
зацыя журналістаў у памяць 
пра  свайго  чэшскага  калегу 
Юліуса  Фучыка,  закатавана­
га  гітлераўцамі  8  верасня 
1943 года.

 ПАДЗЕЯ

ПРЫГОДЫ
ЗАМЕЖНІКА 

БЕЛАРУСКАЯ ГАЗЕТА

КАЛІ СЫХОДЗЯЦЬ 
ЖУРНАЛІСТЫ
6 верасня пахавалі журналіста Алега Бябеніна, 
заснавальніка і кіраўніка вядомага сайта  
http://charter97.org/. Яму было ўсяго 36 год.

У сувязі з пытаннямі, што паступаюць у органы пракурату­
ры па факце смерці грамадзяніна Бябеніна, намеснік галоўна­
га дзяржаўнага судова­медыцынскага эксперта Уладзімір Кузь­
мічоў  паведаміў,  што  судова­медыцынская  экспертыза  трупа 
на  тэрыторыі  Беларусі  ажыццяўляецца  згодна  з  адпаведным 
законам Рэспублікі Беларусь.

Судова­медыцынская  экспертыза  трупа  мае  комплексны 
характар  і, як правіла, акрамя экспертызы ўласна трупа пра­
водзіцца  экспертыза  ўзятага  з  яго  біялагічнага  матэрыялу. 
Дзяржаўным  судмедэкспертам  гэты  матэрыял  перадаецца  ў 
судова­медыцынскую лабараторыю, дзе ён даследуецца спе­
цыялістамі. Працягласць экспертызы трупа не павінна перавы­
шаць 1 месяц.

Як  паведамлялася  раней,  цела  Алега  Бябеніна  было  зной­
дзена ў 19 гадзін 3 верасня ў дачным доме, які знаходзіцца ў 
Дзяржынскім раёне. “Бябенін вісеў на самаробнай пятлі, пры­
мацаванай  да  лесвічнага  пралёту,  што  вядзе  на  другі  паверх 
дома. Побач ляжала табурэтка”, — сказаў БелаПАН начальнік 
аддзялення  інфармацыі  і  грамадскіх  сувязей  УУС  Мінаблвы­
канкама Аляксандр Данільчанка.

Экспертыза ўстанавіла, што прычынай смерці Алега Бябені­
на з’яўляецца асфіксія па прычыне ўдушэння пятлёй пры па­
вешанні,  паведаміў  БелаПАН  пракурор  Дзяржынскага  раёна 
Сяргей Каўрыгін.

У Генпракуратуры паведамілі, што ў першую чаргу разгля­
даецца версія аб самагубстве.

 АФІЦЫЙНА

“Індэкс цэнзуры” лічыць смерць А.Бябеніна “больш чым падаз-
ронай”

ЛЕАНІД ЗАІКА, ЭКАНАМІСТ: 

“МОЖНА, АЛЕ ЦІ ТРЭБА?”
— Канечне, можна паўтарыць. Можна, але ці трэба? А што 

тычыцца Кавалёва, то гэта матэматык, а не эканаміст. Кітайскі 
цуд  трымаецца  на  вельмі  нізкіх  паказчыках  зыходнай  базы. 
Там 800—1000 долараў ВУП на чалавека. Калі вы з’ядаеце сто 
грамаў хлеба ў дзень, то, вядома, пасля вы можаце рэзка павя­
лічваць аб’ём спажывання гэтага прадукту і з’ядаць за дзень і 
па 120,  і па 150 грамаў. У гэтым увесь сакрэт кітайскага цуду. 
А  ў  нас  быў  яшчэ  лепшы  цуд  —  савецкі,  калі  ў  30­х  гадах  мы 
дабаўлялі  па  30—40%  у  год.  Таксама  з  нізкай  базы  старта­
валі. Чый бы цуд ні быў, у Беларусі сёння вельмі прымітыўная 
эканоміка  з  адсталым  дырэктаратам  і  занядбанай  кадравай 
палітыкай. Калі людзі, атрымліваючы 300 долараў, лічаць, што 
жывуць  лепей  за  суседзяў  і  нават  не  падазраюць,  што  ў  Расіі 
зарплаты ўжо 600 долараў,  і не ведаюць, што ў Чэхіі  заробак 
складае 1000 еўра. Каб паўтарыць кітайскі цуд, трэба зменшы­
ць зарплату ўсім разы ў чатыры. Ніякіх датацый сельскай гаспа­
дарцы, няхай развіваецца прыватны бізнес, няхай прыязджа­
юць з грашыма ўсе беларускія эмігранты. Вернем усіх яўрэяў, 
усіх палякаў і скажам: рабіце, што хочаце!

МАРЫЯ ЛУКАШЭВІЧ, СТУДЭНТКА: 

“ІДЗЁМ ПРАЗ “ШОКАВУЮ ТЭРАПІЮ”?”
—  Гледзячы  што  разумець  пад  словам  “лібералізацыя”. 

Калі гэта тое, што робяць нашы ўлады, дык там не пахне ні 162 
працэнтамі,  ні  нават  106,2.  А  калі  зыходзіць  з  прамога  значэн­
ня  слова  “лібералізацыя”,  дык  тут  усё  трэба  мяняць.  На  МАЗе, 
напрыклад,  неабходна  скарачаць  працэнтаў  70  рабочых.  Тое 
ж  самае  на  трактарным.  Акцыянаваць  усё,  што  магчыма.  Каб 
прыйшлі  інвестыцыі,  праводзіць  татальную  прыватызацыю. 
Тады праз нейкі час, можа, і будзе такі рост, але ж гэта праз які 
крызіс трэба правесці краіну! У Польшчы гэта называлася “шо­
кавай тэрапіяй”. У нас будзе называцца зусім па­іншаму.

УЛАДЗІМІР МАЦКЕВІЧ, ФІЛОСАФ: 

“КЛЮЧАВОЕ СЛОВА — “ЛІБЕРАЛІЗАЦЫЯ”, А НЕ КІТАЙ”.
—  Эканамічнае  развіццё  краіны,  досыць  шчыльна  інтэг­

раванай  у  рэгіянальную  эканоміку,  залежыць  не  толькі  ад 

унутраных рэформ, дзеянняў урада і эканамічнай актыўнас­
ці насельніцтва, але і ад знешняй кан’юнктуры. І ў гэтым сэ­
нсе мы пачынаем ад яе залежаць. Таму я, вітаючы высновы 
Кавалёва, сказаў бы, што мы маем вялікі патэнцыял развіцця 
эканомікі  пры  паскораных  тэмпах  лібералізацыі.  Але  ж  не 
варта разлічваць на такі эканамічны цуд, які перажываў той 
самы Кітай.

НАТАЛЛЯ ВОРАНАВА, ПРАДПРЫМАЛЬНІЦА: 

“РОСТ БУДЗЕ ТОЛЬКІ ПАСЛЯ ПОЎНАГА КРАХУ”.
—  Кітайскі  цуд  трымаўся  на  тым,  што  ніякай  лібералізацыі 

там не было. Кавалёў сам сабе супярэчыць. У Кітаі заўсёды была 
жорсткая  дзяржаўная  сістэма,  пры  якой  можна  паўмільярда 
чалавек пасадзіць на сухі паёк дзеля росту ВУП. Беларусь  і Кі­
тай не падобныя настолькі, што іх нельга параўноўваць ну ні з 
якога боку. А калі казаць пра рост, то тэарэтычна немагчымага 
тут нічога няма. Тут трэба згадаць не кітайскі досвед, а, хутчэй, 
японскі. Японія была ў 1939 годзе вельмі развітой краінай, а ў 
45­м гэта была звалка будаўнічага смецця. Амерыканцы ім раз­
бамбілі ўсё, што можна было разбамбіць, і яны былі вымушаны 
шляхам  жорсткай  мабілізацыйнай  эканомікі  будаваць  усё  на­
ноў.  У  Беларусі  ёсць  цудоўная  прамысловая  інфраструктура 
(для 1985 года). Яна дазволіла цягнуць гуму і адчуваць сябе ня­
кепска не адзін і не два гады. Але зараз яна становіцца якарам, 
і тут без катастрофы не абыдзешся. Тут альбо Кітай, дзе палова 
насельніцтва жыла на хлебе і вадзе, альбо Японія, дзе ўсё было 
развалена ўшчэнт.

Мне  падаецца,  што  быў  цікавы  еўрапейскі  шлях  развіцця, 
як  у  Чэхіі,  Польшчы,  —  вытворчасць  будматэрыялаў,  сфера 
паслуг, лёгкая прамысловасць. Але гэты момант ужо ўпушча­
ны.  І  што  зараз  ні  рабі  з  беларускай  эканомікай,  яе  ўзровень 
будзе  зніжацца.  І  развал  мусіць  быць.  Трэба,  каб  прыйшлі  ін­
вестары,  якія  пад  сябе  зробяць  палітычную  сістэму.  Каб  у  іх 
грошы  не  адбіралі.  І  вось  тады  можна  будзе  пагаварыць  пра 
162% росту ВУП.

ДАЕШ 168% РОСТУ!
Беларусь  можа  паўтарыць  экана­

мічны цуд Кітая. Пры ўмове выканання 
планаў па лібералізацыі ўмоў вядзення 
бізнесу Беларусь можа дасягнуць тэм­
пу росту ВУП 162—168%. Такое мерка­
ванне  выказаў  карэспандэнту  БелТА 
дэкан  эканамічнага  факультэта  БДУ 
прафесар  Міхаіл  Кавалёў.  Тэмп  росту 
ВУП  на  ўзроўні  162—168%  запланава­
ны  праграмай  сацыяльна­эканамічна­
га  развіцця  Беларусі  на  2011—2015  гады.  Для  таго,  каб  гэта 
ажыццявіць,  ВУП  павінен  штогод  расці  прыкладна  на  10%. 
“Гэта вельмі высокі тэмп росту, які быў толькі ў Кітая. І, на мой 
погляд, гэта можна ажыццявіць з улікам таго, што ў нас заха­
вана і мадэрнізавана індустрыя, выпускаецца прадукцыя, якая 
знаходзіць пакупнікоў”, — адзначыў дэкан.

 У ТЭМУ

Кітайскі эканамічный цуд можам паўтарыць, але навошта?

ЦІ ПАЎТОРЫЦЬ БЕЛАРУСЬ 
ЭКАНАМІЧНЫ ЦУД КІТАЯ?



39.09.10-15.09.10 г.

атмасферай страху  і запужван­
ня  журналістаў  у  Беларусі  і  за­
клікаем  улады  краіны  зрабіць 
усё,  каб  гарантаваць  грунтоў­
нае  расследаванне  справы  і 
спыніць  практыку  беспакара­
насці  для  тых,  хто  нападае  на 
журналістаў”,  —  гаворыцца  ў 
лістах,  якія  падпісаў  генераль­
ны сакратар Еўрапейскай федэ­
рацыі журналістаў Эйдан Уайт.

Беларуская  асацыяцыя 
журналістаў  таксама  звяр­
таецца  да  нашых  улад,  каб 
яны  далі  ясныя  і  зразумелыя 
адказы  на  пытанні  па  смерці 
А.Бябеніна.

Пасля  паездкі  ў  “гарачую 
кропку” я гадоў 10 не мог гляд­
зець  рэпартажы  пра  смерць 
калег  у  гэтых  самых  “гарачых 
кропках”  —  на  вочы  самі  па 
сабе  наварочваліся  слёзы.  Па 
даных ЮНЕСКА, прафесія жур­

наліста  прыраўноўваецца  да 
самых  небяспечных  —  на  ўз­
роўні прафесіі шахцёра.

Вядомай  журналістцы 
Святлане  Калінкінай  пасля 
яе  матэрыялу  пра  тое,  каму 
магла  быць  выгаднай  смерць 
Бябеніна,  кінулі  ў  паштовую 
скрынку  паштоўку  з  прамой  і 
прыкрай пагрозай. Не любяць 
у нас журналістаў, якія спрабу­
юць аб’ектыўна і шчыра пісаць 
пра самае балючае.

Ніхто  з  маіх  калег  не 
крычыць, што Бябеніна адна­
значна забілі і г.д. Усе хочуць 
толькі аднаго — праўды пра 
смерць журналіста. А праўда 
ў  нас,  на  вялікі  жаль,  па­ра­
нейшаму ў дэфіцыце.

Грамадства  моцна  стра­
чвае,  калі  так  незразумела  і 
цьмяна  сыходзяць  з  жыцця 
журналісты.

ВІКТАР АЛЯШКЕВІЧ

Тэма нумара

Заканчэнне.   
Пачатак на стар. 1

КАЛІ СЫХОДЗЯЦЬ ЖУРНАЛІСТЫ

МАГІЛЁЎШЧЫНА
Беларускі  клас  у  Магілёве 

створаны пасля шасцігадовага 
перапынку

Сёлета  на  Магілёўшчыне 
беларускамоўнае школьніцтва 
папоўнілася  двума  малакамп­
лектнымі класамі — па адным 
адкрылі  ў  Магілёве  і  Горках. 
Больш  за  сямсот  вучняў  спас­
цігаюць  веды  па­беларуску  ў 
Асіповічах. Там поўнакамплек­
тныя класы.

Беларускамоўны  клас 
з’явіўся ў Магілёве пасля пяра­
пынку ў шэсць гадоў. Менавіта 
столькі  гадоў  Ялінцы  Салаўё­
вай,  адзінай  вучаніцы  ў  гэтым 
класе.  Свой  першы  школьны 
тыдзень яна вучылася адна.

“Ёй  падабаецца.  Вучні  з  ін­
шых класаў прыходзяць у наш 
клас. У нас кніжак больш, чым у 
іхных класах, і яны ўсе беларус­
кія. Дзеці з цікавасцю глядзяць 
гэтыя  кніжкі.  Настаўніца  пры­
несла  шмат  сваіх  матэрыялаў. 
Па сваёй ініцыятыве з’ездзіла ў 
Мінск  і набыла там беларускія 
падручнікі, пропісы, матэматы­

ку на беларускай мове, якія тут 
складана знайсці. Калі б дзяцей 
было хаця б трое, было б лепш 
— быў бы паўнавартасны ўрок, 
а так цяпер нібыта рэпетытарс­
тва”,  —  апавядае  маці  пер­
шакласніцы Надзея Салаўёва.

У  сёмым  класе  чацвёртай 
горацкай школы вучыцца Мікі­
та  Каралькоў.  Разам  з  ім  па­
беларуску  засвойваюць  веды 
яшчэ трое школьнікаў.

  “Няма  падрыхтаваных  на­
стаўнікаў.  Як  прафесіяналы 
яны  ў  сэнсе  беларускай  мовы 
слабыя.  Такія  ж  слабыя,  як  і 
дзеці. Яны не могуць паўнавар­
тасна весці ўрокі па­беларуску. 
Настаўнік павінен быць яшчэ і 
патрыётам,  хоць  крыху,  —  за­
значае Віктар Каралькоў, баць­
ка Мікіты.

Не  засталіся  без  беларус­
кай  мовы  сёлета  і  горацкія 
першакласнікі. Пяцёра з іх тыд­
зень  адвучыліся  па­беларуску 
ў трэцяй мясцовай школе. У ад­
дзеле  адукацыі  гарвыканкама 
паведамілі,  што  на  адкрыцці 

класа настаялі бацькі.
Больш за ўсё беларускамоў­

ных  вучняў  у  Асіповіцкай  гім­
назіі — 701. 

БЕРАСЦЕЙШЧЫНА
У  Берасцейскім  абласным 

ліцэі ствараюць беларускія фа­
культатывы

Бацькі  вучняў  беларуска­
моўных  класаў  на  Берасцейш­
чыне  толькі  скончылі  падрых­
тоўку  да  навучальнага  года. 
Стварыць  беларускамоўны 
клас  —  гэта  адзін  з  крокаў. 
Наступны,  якому  таксама  пе­
рашкаджае  шэраг  складанас­
цей,  —  падрыхтаваць  дзяцей 
і  настаўнікаў  да  навучальнага 
года.  Шмат  якія  школьныя 
прылады  і падручнікі на бела­
рускай  мове  набыць  у  рэгіёне 
немагчыма.  Прыходзіцца  вы­
язджаць у Мінск. Тым не менш 
першы  тыдзень  новага  наву­
чальнага  года  прынёс  зада­
вальненне і бацькам, і вучням.

Першакласніца  Ядвіга  Ма­
лашчанка  з  першага  верасня 

пачала  наведваць  беларуска­
моўны  клас  у  Баранавічах.  Яе 
бацькі  Алег  і  Таццяна  Малаш­
чанкі  кажуць,  што  ўпэўнены  ў 
выбары  мовы  навучання.  Гэта 
пойдзе  толькі  на  карысць. 
Увага  да  класа  ў  горадзе  да­
волі  вялікая.  Гэтымі  днямі  да 
Ядвігі  далучылася  яшчэ  адна 
дзяўчынка, кажа спадар Алег:

“У  нашым  горадзе  ў  бела­
рускамоўным  класе  цяпер  ву­
чацца  дзве  дзяўчынкі.  Гэтымі 
днямі да нашай ініцыятывы да­
лучыліся яшчэ бацькі, таму ця­
пер утварыўся невялічкі клас”.

Маці  Ядвігі  кажа,  што 
дзяўчынка  не  наведвала  сад, 
таму акрамя новых прыемных 
уражанняў  дачка  сутыкнула­
ся  і са складанасцямі — трэба 
рана  падымацца  на  заняткі. 
Тым  не  менш  і  настаўніца,  і 
школа  ёй  вельмі  спадабаліся, 
а  з  новай  дзяўчынкай,  якая 
прыйшла ў клас два дні назад, 
яна пасябравала:

Пятнаццаць  дзяцей  навед­
ваюць беларускамоўны клас у 
Бярозе. Яны вучацца ў чацвёр­
тым  класе.  Гараджане  спраба­
валі стварыць тут клас для пер­
шакласнікаў,  але  не  здолелі. 
Вучні  з  ахвотай  наведваюць 
школу,  кажа  настаўніца  класа 
Алена Гарматная:

“У першым класе ў нас было 
16 вучняў, цяпер — 15. Усе яны 
забяспечаны  падручнікамі  па 
ўсіх прадметах.”

Вучні  класа  з  задаваль­
неннем  наведваюць  школу. 
Большасць з іх вучацца даволі 
добра. Праўда, як прызнаюцца 
самі  дзеці,  часам  прыходзіцца 
сутыкацца  з  неразуменнем  ін­
шых  дзяцей,  якія  кажуць,  што 
не разумеюць іх словы.

SVABODA.ORG

ВУЧЫЦЦА ПА-БЕЛАРУСКУ
Сёлета ў Беларусі значна 
больш бацькоў скарысталіся 
канстытуцыйнай гарантыяй 
на навучанне сваіх дзяцей 
па-беларуску. Паводле Асноў-
нага Закона, нават пры адной 
заяве адміністрацыі школ 
павінны адкрываць мала-
камплектныя класы. Такіх 
ад 1 верасня ў рэгіёнах было 
створана больш за 15. І якраз 
сёння завяршаецца першы 
тыдзень новага навучальнага 
года. Якім ён быў для бацькоў 
і дзяцей, якія дамагліся 
навучання па-беларуску, вы-
святлялі нашы рэгіянальныя 
карэспандэнты.

Для беларусаў усё яшчэ вялікая дылема – размаўляць па-руску 
альбо па-беларуску

1 верасня споўніўся год, як 
у Літве пачалі дзейнічаць 
правілы, па якіх маладыя 
могуць зарэгістраваць шлюб 
не толькі ў тэрытарыяльным 
аддзеле рэгістрацыі шлюбу 
альбо шматлікіх касцёлах ды 
цэрквах, а і ў любым грамадс-
кім месцы па сваім выбары.

Нельга  сказаць,  што  ўсе 
адразу  кінуліся  скарыстоў­
ваць  такую  магчымасць.  Па 
словах загадчыцы Віленскага 
аддзела  метрыкацыі  Ілоны 
Юргуцене, з 900 пар, якія па­
жадалі ў гэтым годзе афіцый­
на  аформіць  свае  ўзаемаад­
носіны, толькі 39 пар выбралі 
нетрадыцыйную абстаноўку і 
рэгістравалі  шлюб  у  розных 
грамадскіх  месцах.  Яшчэ  28 
пар  плануюць  зрабіць  гэта  ў 
бліжэйшай будучыні.

Зразумела,  што  такія  за­
яўкі  падаюцца  ў  асноўным  у 
летнюю  пару.  Найбольшай 
папулярнасцю  ў  маладых 
карыстаюцца  Батанічны  сад, 
Ратуша,  Веркяйскі  парк,  за­
баўляльны  комплекс  “Бяль­
монтас”.  Зрэшты,  выбраць 
можна  любое  месца,  галоў­

нае,  каб  ідэя  пары  і  абранае 
месца не супярэчылі грамад­
скаму парадку і маралі, не не­
слі пагрозы здароўю і жыццю 
людзей.

Шлюб  можна  рэгістраваць 
толькі  ў  аддзеле  метрыкацыі 
па  месцы  жыхарства,  таму 
калі  віленчукі  захочуць  пра­
весці  вясельную  цырымонію 
на  беразе  мора  (а  гэта  ўжо 
Клайпедскае  самакіраванне), 
неабходна, каб хтосьці з пары 
задэклараваў  у  Клайпедзе 
месца  жыхарства.  Аднак  і  гэ­
тага  недастаткова  для  таго, 
каб арганізаваць, напрыклад, 
рамантычнае  свята  на  за­
хадзе  сонца  ці  ўначы  пры 
свечках: супрацоўнікі Палаца 
шлюбаў выязджаюць “на мес­
ца” толькі ў пятніцу і суботу, і 
толькі з 8.00 да 17.00.

Нягледзячы  на  розныя 
новаўвядзенні,  маладыя  па­
куль  яшчэ  аддаюць  перава­
гу  традыцыйнаму  вяселлю  і 
ўсяму, што з ім звязана, а гэта 
значыць  вянчанню  ў  касцё­
ле  ці  царкве  альбо  рэгістра­
цыі  ў  аддзеле  метрыкацыі. 
Дарэчы, царкоўны шлюб мае 
такую  ж  юрыдычную  сілу, 
як  і  грамадзянскі.  Пасля  за­

канчэння  афіцыйнай  часткі 
—  пікнік  дзе­небудзь  у  пры­
гожым месцы з фотасесіяй ці 
без яе. Адно з улюбёных мес­
цаў  маладых  пар  —  Тракай­
скі  замак.  Нярэдка  для  такіх 
пікнікоў  выбіраюць  і  Кярна­
ве  (верагодная  старадаўняя 
сталіца), Веркяйскі парк аль­
бо  забаўляльны  комплекс 
“Бяльмонтас”.  Зрэшты,  чаго­
чаго,  а  рамантычных  пры­
гожых  куткоў  у  Вільні  хапае. 
У  віленчукоў  зусім  адсутні­
чае  такая  папулярная  сярод 
беларусаў  традыцыя,  як  уск­
ладанне  кветак  да  помнікаў, 
затое  многія  пары  ў  святоч­
ны  дзень  заязджаюць  у  фо­
таатэлье, каб зрабіць здымак 

на памяць. Яшчэ адна сталая 
традыцыя,  калі  малады  пе­
раносіць  сваю  каханую  праз 
мост,  паступова  саступае 
свае пазіцыі звычайнаму рас­
піццю  шампанскага  на  мос­
це. Ну і правільна — мужчын 
трэба берагчы,  іх  і так менш, 
чым нас.

Да  нядаўняга  часу  існа­
вала  яшчэ  адна  асаблівасць, 
звязаная  з  вяселлем:  у  газе­
це  напярэдадні  выхадных 
друкаваліся звесткі з Палаца 
шлюбаў — імёны і час рэгіст­
рацыі.  І  маладую  сям’ю  на 
выхадзе  маглі  сустракаць  з 
кветкамі  і  віншаваннямі  сяб­
ры,  знаёмыя,  калегі,  а  такса­
ма...  пакрыўджаныя  малад­
зіцы  з  немаўлятамі  на  руках. 
Можа,  таму  і  адмянілі  гэтую 
традыцыю?

Сучаснае стаўленне да 
вяселля ў беларусаў значна 
змянілася ў бок спрашчэння 
цырымоніі. Асабліва гэта на-
зіраецца ў мінчукоў, якія, калі 
і збіраюць гасцей, то замест 
хатняга стала больш як на 100 
чалавек ладзяць сціплы бан-
кет у невялікіх рэстарацыях ці 
кафэ, а то і ўвогуле збіраюцца 
на прыродзе. 

Нязменнымі  застаюцца 
хіба што жаданне маладой ап­
рануць вясельную сукенку ды 
амаль поўная адсутнасць рос­
пісу падчас посту.

—  Самы  гарачы  шлюбны 

сезон  пачынаецца  з  ліпеня  і 
доўжыцца  да  верасня,  а  то  і 
кастрычніка, — расказала На­
талля  Данцэвіч,  выконваючая 
абавязкі  начальніка  загса  ад­
міністрацыі  Першамайскага 
раёна  Мінска.  —  У  гэты  час, 
на жаль, на цырымонію адвод­
зіцца  20  хвілін,  хаця  для  сап­
раўднага  свята  патрабуецца 
хвілін 40. Пасля калядных свят 
адзначаецца  наступная  хваля 
вяселляў, але  іх значна менш, 
чым летніх.

Дарэчы,  загс  Першамайс­
кага  раёна  быў  першым,  які 
некалькі  гадоў  таму  дазволіў 
мінчукам,  якія  дасягнулі  18 
год, пакідаць заявы на рэгіст­
рацыю  шлюбу  праз  інтэрнэт. 
Для  такіх  пар  спецыяльна 
пакідаюць час у пятніцу і субо­
ту:  11:00,  12:20,  15:00  и  16:20. 
Але ж за тыдзень да рэгістра­
цыі “вэб­маладыя”, як і ўсе ас­
татнія, павінны прынесці свае 
пашпарты  ў  загс,  каб  пацвер­

дзіць свой намер узяць шлюб.
У загсах існуе два сцэнарыі 

ўрачыстай цырымоніі: звычай­
ны  і  індывідуальны.  Першы 
варыянт каштуе 25 тыс. і ўклю­
чае  самае  неабходнае:  роспіс 
маладых,  віншаванні,  абмен 
пярсцёнкамі.  Індывідуальны 
сцэнарый  (107  тыс.)  знач­

на  даўжэйшы,  у  ім  актыўна 
задзейнічаны маладыя, сведкі 
і родныя, і ў яго можна ўнесці 
свае ўласныя пажаданні.

—  Як  правіла,  маладыя 
імкнуцца  дадаць  заходняй 
атрыбутыкі  (прынесці  клятву 
вернасці, напрыклад) або хочу­
ць, каб шлейф за маладой неслі 

ЛІТВА: НЕ ЗНЯЎШЫ ВЭЛЮМ, НЕ ЦАЛУЮЦЦА

ЯК СПРАЎЛЯЮЦЬ ВЯСЕЛЛЕ 

Дні роспісу:  чацвер,  пят­
ніца і субота, але па дамоўле­
насці можна зарэгістравацца 
і  ў  іншы  дзень.  Самы пажа-
даны і актуальны час цы-
рымоніі — 15 гадзін.

Вельмі  папулярнай  ста­
новіцца  датэрміновая  пада­
ча  заяў  на  шлюб.  Зараз  ужо 
вядзецца  запіс  на  чэрвень 
2011 года.

 ДАРЭЧЫ

Рэгістрацыя шлюбу ў віленскім 
Палацы шлюбаў  70 літаў (20 еўра)

Рэгістрацыя ў грамадскім месцы  210 літаў (61 еўра)

Рэгістрацыя ў касцёле альбо царкве 
(агульнапрынятая лічба) 

100 літаў (29 еўра) 
Але можа каштаваць 

столькі, колькі вы 
зможаце ці палічыце 

патрэбным заплаціць.

Шампанскае ў віленскім Палацы 
шлюбаў напрыканцы ўрачыстай 
цырымоніі (два бакалы для маладых) 

150 літаў (43 еўра)

 ДАРЭЧЫ

Маладыя часта выбіраюць Кафедральны праваслаўны сабор 
у Мінску для правядзення шлюбнай фотасесіі

БЕЛАРУСЬ: СВЯТА НА ПРЫРОДЗЕ І ВІНШАВАННІ НА ПЛОШЧЫ

Ў БЕЛАРУСІ І ЛІТВЕ

ЦІКАВОСТКІ
На літоўскім вяселлі нярэд­

ка прысутнічае салодкі пачас­
тунак “Шакоціс”. Гэты ласунак 
адрозніваецца не толькі сваім 
знешнім  выглядам,  а  і  адмыс­
ловым рэцэптам: для прыгата­
вання цеста на 1 кг мукі бярэц­
ца 30—50 яек.

Традыцыйнае  літоўскае 
вяселле доўжыцца два дні. На 
другі  дзень  сваты  частуюць 

гасцей  сырам,  які  “знайшлі  ў 
маладых  пад  ложкам  —  тыя 
за  ноч  збілі”.  І  цалавацца  ма­
ладыя  могуць  толькі  на  другі 
дзень,  калі  з  маладой  жонкі 
знялі вэлюм і павязалі ёй на га­
лаву хустку. Пры гэтым спачат­
ку  іх  “вучаць”  цалавацца  сяб­
ры,  потым  сваты  паказваюць, 
як  трэба  цалавацца,  і  толькі 
пасля цалуюцца самі маладыя.

ЛАРЫСА ВЯРБА

маленькія дзяўчынкі, — зазна­
чыла Наталля Данцэвч. — Але 
мы  стараемся  праводзіць  аб­
рад  з  элементамі  нацыяналь­
ных  традыцый:  з  ручніком,  на 
якім  маладыя  стаяць  або  пра­
ходзяць  пад  брамай  з  яго,  са 
словамі падзякі бацькам і г.д.

Зарэгістраваць  адносіны 
мінчане  могуць  не  толькі  ў 
загсах  ці  ў  Палацы  шлюбаў, 
але  і  ў  іншых  месцах.  Галоў­
нае  патрабаванне,  каб  гэта 
было гісторыка­культурнае ці 
духоўнае  асяроддзе  (дадому 
да  маладых  не  паедуць).  Каб 
ажаніцца,  напрыклад,  у  Ба­
танічным  садзе,  гістарычным 
музеі  ў  Дудутках  ці  Строчы­
цах,  трэба  звярнуцца  ў  загс 
сталіцы  па  месцы  рэгістра­
цыі, які скаардынуе свае дзе­
янні  з  упраўленнем  юстыцыі 
Мінска,  каб  вызначыць  кошт 
мерапрыемства  і  даслаць 
супрацоўніка,  які  правядзе 
цырымонію.

Акрамя  традыцыйных  вя­
сельных уцех перад банкетам 

у  Мінску  можна  зляпіць  свой 
“глечык  шчасця”.  Вырабляец­
ца  першы  сямейны  посуд  у 
галерэі  “Славутыя  майстры”, 
што  ў  Траецкім  прадмесці. 
Каштуе  такая  забава  170  тыс. 
630 руб.

Існуе ў сталіцы і арыгіналь­
ная  магчымасць  пацешыць 
маладых  праз  відэаролік  з  іх 
фотаздымкамі  і  словамі  він­
шавання.  10­секундны  запіс 
кожныя  тры  хвіліны  будзе 
транслявацца  на  галоўным 
відэаэкране  сталіцы  на  Каст­
рычніцкай  плошчы  ад  7:30  да 
23:30  у  дзень  вяселля.  Такая 
забаўка­віншаванка каштуе 66 
тысяч рублёў.

Асобы,  якім  не  даспадобы 
родныя  мясціны,  могуць  за­
рэгістравацца  і  за  мяжой.  Пе­
раклад  пасведчання  краіны, 
дзе  адбывалася  цырымонія, 
трэба заверыць у натарыуса  і 
звярнуца з  ім у загс па месцы 
рэгістрацыі,  каб  шлюб  быў 
прызнаны і ў Беларусі.

ІРЫНА СІНІЦА

 Вясельная цырымонія на беразе Балтыйскага мора – гэта 
вельмі рамантычна

У Беларусі пражывае 9,504 мільёна чалавек.
Роднай мовай беларускую назвалі 53,2% насельніцтва краі­

ны. Дома на ёй размаўляе 23% насельніцтва. У часе мінулага пе­
рапісу (1999) роднай мовай беларускую назвалі 73,6%.

Асноўнай мовай зносін 70% назвалі рускую.

Размеркаванне насельніцтва па валоданні беларускай і 
рускай мовамі па рэгіёнах Беларусі (у тыс. чалавек)

 
Усё  

насельніцтва 

З агульнай колькасці насельніцтва  
назвалі ў якасці

роднай мовы мовы, на якой звычайна 
размаўляюць дома

беларуская руская беларуская руская
Рэспубліка  
Беларусь 9503,8 5058,4 3948,1 2227,2 6673,0

Берасцейская  1401,2 751,9 597,4 374,2 982,4

Віцебская  1230,8 646,8 543,7 276,1 900,8

Гомельская  1440,7 786,4 602,8 326,4 1037,6

Гарадзенская 1072,4 634,7 386,9 375,9 606,1

Мінск 1836,8 645,9 966,0 106,1 1508,7

Мінская 1442,5 987,2 390,5 553,0 796,6

Магілёўская 1009,4 605,5 460,8 215,5 840,8

У  краіне  пражывае  140  нацыянальнасцей  і  народнасцей:  
Пра  гэта  паведаміла  намесніца  старшыні  Белстата  Алена Ку-
харэвіч.

У  студзені  2010  года  старшыня  Нацыянальнага  статыстыч­
нага  камітэта  Беларусі  Уладзімір  Зіноўскі  агучыў  папярэднія 
даныя.  Паводле  іх,  колькасць  гарадскога  насельніцтва  склала 
7,052 млн чалавек. Колькасць вясковага насельніцтва — 2,437 
млн чалавек.

ЗАБЫВАЕМ МОВУ?

Параўнальна з мінулым перапісам колькасць насель-
ніцтва скарацілася на 5,5%. Перапіс прайшоў у Бела-
русі 14–24 кастрычніка 2009 года. Ён каштаваў  
21 мільярд рублёў.

Мапа. Колькасць насельніцтва, якое назвала беларускую 
мову роднай

ТАЛЕРАНТНАСЦЬ
“Адна  рэч,  якой  беларусы 

вельмі ганарацца (часам з пад­
войнымі пачуццямі), — гэта іх 
талерантнасць (цярпімасць). У 
асноўным  яны,  сапраўды,  та­
лерантны  народ,  хоць  часам 
адзначаецца,  што  ў  Беларусі 
жыве  вельмі  няшмат  прад­
стаўнікоў  этнічных  меншас­
цяў. Існуюць, праўда, і гучнага­
лосыя меншасці.

Адзін з маіх студэнтаў лічы­
ць, што расавая нецярпімасць 
— добрая рэч, бо, на яго думку, 
гэты радыкалізм дапамагае за­
хаваць культуру карэннага на­
рода. Аднойчы пасля сустрэчы 
з  парай  неанацыстаў  каля 
метро  я  натыкнуўся  на  групу 
прыхільнікаў  “White  Power” 
на  Нямізе.  З  майго  гледзішча, 
гэта  сведчыць  пра  сувязь  па­
між  расісцкімі  групоўкамі  ў 
Заходняй  і  Усходняй  Еўропе. 
Я выказаў ім сваё меркаванне, 
перш чым сысці ў сваім кірунку 
з  мясцовым  журналістам,  які 
назваў іх вар’ятамі.

Большасць людзей тут знач­
на больш спакойна ставяцца да 
гомасексуалізму,  чым  у  іншых 
краінах. Беларусы лічаць гэтую 
з’яву  прыроднай  і  спакойна 
могуць  мець  сяброў,  якія  не 
з'яўляюцца гетэрасексуаламі”.

“ЗАХОДНІКІ — 
ЗАМОЖНЫЯ, А БЕЛАРУСЫ 
— БЕДНЫЯ”

“На адным з маіх семінараў 
гаворка  зайшла  пра  дабра­
чыннасць. На Усходзе з гэтым 
зусім  цяжка.  У  Беларусі  шмат 
людзей  упэўнены,  што  ўсе 
заходнікі  —  заможныя,  а  бе­
ларусы  —  бедныя.  Той  факт, 
што  Мінск  кішыць  вар'ятамі, 
якія  рассякаюць  на  “БМВ”  на 
шалёнай хуткасці, а таксама іс­

нуе відавочная розніца паміж 
тутэйшай  і брытанскай плута­
кратыяй,  здаецца,  не  апраўд­
вае такой логікі...

Гэтая пазіцыя праяўляецца 
ў  стаўленні  беларусаў  да  ін­
шаземцаў — працадаўцаў і ін­
шых. Мы тут для таго, каб з нас 
“знялі шкуру” фінансава, не ўд­
зяляючы  ўвагу  нашым  асабіс­
тым  абставінам.  Напрыклад, 
настаўнік  англійскай  мовы 
чалавек небагаты, аднак як за­
межніку  яму  прапаноўваецца 
жыллё па больш высокай стаў­
цы, бо мы ўсе — “багатыя”. На 
самай жа справе атрымліваец­
ца, што ў нас застаецца меней 
грошай на траты, чым у месці­
чаў,  якія  звычайна  жывуць  са 
сваімі  сем'ямі  альбо  ў  больш 
танных кватэрах.

Нават калі вы згадваеце пра 
рэцэсію,  у  іх  вачах  чытаецца: 
“У нас таксама рэцэсія”. Аднак 
гэта не так. Няхай Беларусь — 
краіна з невялікім прыбыткам, 
аднак урад абараняе іх ад не­
спадзяванак рынку”.

ПРА ТЭМПЕРАМЕНТ І 
БЕЛАРУСІЗАЦЫЮ

“Часта  яны  выказваюць 
шкадобу  да  саміх  сябе,  што 

мне  падабаецца  нароўні  з  іх­
нім  пачуццём  гумару.  Па  тэм­
пераменце  і  мове  беларусы 
знаходзяцца  недзе  пасярэдзі­
не паміж палякамі і расійцамі. 
Беларуская ёсць альтэрнатыў­
най  рускай  мове  (на  якой  у 
асноўным  размаўляе  насель­
ніцтва),  яе  выкарыстоўваюць 

інтэлектуалы.
Я  жыў  на  вуліцы  Максі­

ма  Танка.  Адразу  я  думаў, 
што  “Максім  Танк”—  назва 
знакавай  ваеннай  машыны. 
Насамрэч,  як  падказала  “Вікі­
педыя”,  гэта  псеўданім  бела­
рускага паэта і перакладчыка.

У  звязку  з  гэтым  адзначу, 
што  беларусізацыя  постса­
вецкага  Мінска  неймаверна 
ўскладняе жыццё навічкам і за­
межнікам. На некаторых картах 
і схемах станцыі мінскага метро 
маюць  рускія  назвы  і  пазнакі, 
на больш новых — беларускія. 
Галоўная  вуліца  сталіцы  дык 
увогуле была перайменаваная. 
Праспект  Францыска  Скары­
ны,  першапачаткова  названы 
ў  гонар  першага  беларускага 
друкара і аднаго з першых вы­
даўцоў  ва  Усходняй  Еўропе, 
цяпер  называецца  праспектам 
Незалежнасці. Па старой завяд­
зёнцы большасць мінчукоў вы­
карыстоўваюць  старую  назву, 
што толькі ўскладняе жыццё”.

НАВАКОЛЬНАЕ  
АСЯРОДДЗЕ

“Многія  беларусы  імкнуц­
ца,  каб  іх  смецце  не  проста 
выкідвалася, але было перап­

рацавана  і  выкарыстоўвалася 
паўторна.  Для  гэтага  на  вулі­
цах  стаяць  адмысловыя  кан­
тэйнеры для пластмасы. 

Жартуючы,  яны  кажуць, 
што павышэнне ўзроўню мора 
дае  ім  спадзеў  займець  улас­
ныя пляжы”.

ГЕНДЭРНАЕ ПЫТАННЕ
“Што да гендэрнага пытан­

ня, то многія мясцовыя жыха­
ры даволі старамодныя. Жан­
чына  павінна  быць  моднай  і 
прыгожай.  Мужчына  мусіць 
плаціць па рахунку ў пераваж­
най большасці выпадкаў.

Вельмі часта ў офісах можна 
ўбачыць, як жанчыны­паднача­
леныя даюць раду ўсёй працы, 
у той час як мужчыны­босы ро­
бяць  вельмі  мала  і  ўцякаюць, 
каб  заняцца  больш  важнымі 
рэчамі (магчыма, у рэстаран)”.

ШЭРЛАК ХОЛМС І АГАТА 
КРЫСЦІ

“Што да іх уласнай і рускай 
літаратуры,  то  беларусы  на­
шмат  лепей  начытаныя  ў  па­
раўнанні  з  расійцамі  ці  бры­
танцамі.  Некаторыя  чытаюць 
замежную  літаратуру,  у  тым 
ліку  і  ангельскую.  Праўда,  як 
і  расійцы,  шмат  хто  знаёмы  з 
Англіяй толькі па Конан Дойлі 
(пладавіты  шатландскі  пісь­
меннік)  і  Агаце  Крысці.  Яны 
думаюць,  што  на  туманым 
Альбіёне жывуць людзі з доб­
рымі манерамі, якія п'юць гар­
бату  строга  ў  вызначаны  час. 
Вядома  ж,  яны  не  ведаюць 
пра  гвалт  у  гарадах,  антыін­
тэлектуалізм  і  эканамічныя 
праблемы у Вялікабрытаніі.

Хаця  мода,  поп­культура 
і  палітыка  ў  цэлым  не  абы­
ходзяць  іх  бокам.  Беларус­
кі  народ  мае  значна  больш 
празаходнія  погляды,  чым 
расійскі,  бо  Расія  гістарычна 
мела падвойнае стаўленне да 
Захаду  (Пётр  Першы  пабуда­
ваў  Санкт­Пецярбург  як  акно 
на  Захад,  у  той  час  як  славя­
нафілы,  такія  як  Дастаеўскі, 
лічылі,  што  руская  культура  і 
праваслаўная  рэлігія  павінны 
быць  вышэйшымі  за  заходнія 
каштоўнасці)”.

ПАДРЫХТАВАЎ  
ТАМАШ ГРЫБОЎСКІ

ЯК З ЗАМЕЖНІКАЎ У БЕЛАРУСІ 
“ЗДЗІРАЮЦЬ ШКУРУ”

З экранаў беларускіх тэлеканалаў перыядычна даносіцца, 
што ў нас пабудавалі “лепшую ў Еўропе хакейную арэну” або 
“самую сучасную малочную ферму”, “Беларускую эканамічную 
мадэль”, і згадваць няма чаго — байка ва ўсіх на языку. Аднак 
за межамі Сінявокай пра ўсё гэта не ведаюць. Тым больш ці-
кава паслухаць, што пра нас думаюць замежнікі. “Тут і цяпер” 
друкуе ўрыўкі з блогу брытанскага спецыяліста па кар’ерным 
росце Кола Дэвіса (Cole Davis), які выкладаў і жыў у Мінску 
цягам некалькіх месяцаў.

Шкуру здзіраюць не толькі са звяроў. У фігуральным сэнсе

Вядомы прафесар доктар 
сацыялагічных навук Алег 
Манаеў ужо чытае лекцыі 
ў Беларускім дзяржаўным 
універсітэце.

Алег Цімафеевіч перакана­
ны:  яго  не  звольнілі  з  працы 
дзякуючы моцнай падтрымцы 
ягоных  калег  з  усяго  свету  і 
публікацыям  у  незалежных 
СМІ. “Тут і цяпер” адной з пер­
шых  напісала  пра  сітуацыю  з 
магчымым  звальненнем  пра­
фесара А.Манаева.

Нагадаем,  што  на  пачатку 
чэрвеня  кіраўніцтва  Белдзяр­
жуніверсітэта  запатрабавала, 
каб  Алег  Манаеў  напісаў  заяву 
аб сыходзе з БДУ. Паводле слоў 
Манаева, прэтэнзій да яго пра­
цы ў кіраўніцтва ўніверсітэта не 
было. Манаева проста ўльтыма­
тыўна паставілі перад выбарам: 
альбо трымаеш язык за зубамі, 
альбо  сыходзіш  з  дзяржаўнай 
установы адукацыі.

Прафесару  далі  ўсяго  10 
дзён  на  тое,  каб  прыняць 
“правільнае” рашэнне.

Вучоны,  з  якім  лічацца  за 
межамі  Беларусі,  замест  за­
явы  аб  звальненні  напісаў 
зварот  да  грамадскасці,  дзе 
падрабязна  апісаў  сваю  сіту­
ацыю.  Рэакцыя  міжнароднай 
супольнасці  была  імгненнай. 

Ліст у абарону Алега Манаева 
ад імя больш чым 120 навукоў­
цаў з усяго свету быў накірава­
ны на імя кіраўніка дзяржавы і 
кіраўніцтва БДУ.

«Ад  імя  навукоўцаў  усяго 
свету  мы  катэгарычна  пра­
тэстуем  супраць  працяглых 
неабгрунтаваных  пагроз  у 
адрас  доктара  сацыялагіч­
ных  навук  Алега  Манаева, 
—  было  напісана  ў  лісце  за 
подпісам замежных вучоных. 
—  Мы  заклікаем  акадэміка 
Сяргея  Абламейку,  рэктара 
БДУ,  паважаць  свабоду  на­
вукі  і  дасягненні  нашага  ка­

легі,  а  таксама  гарантаваць 
яму  працяг  яго  дзейнасці. 
Адначасова  мы  заклікаем  да 
павагі  акадэмічных  свабод 
усіх  нашых  калег  у  Рэспублі­
цы Беларусь».

На сённяшні дзень даклад­
на  вядома,  што  звальненне 
Манаева  з  БДУ  не  адбылося. 
Ён  па­ранейшаму  чытае  лек­
цыі ў галоўнай ВНУ краіны.

— Ужо нават тры разы лек­
цыі  чытаў,  —  сказаў  Манаеў 
“Тут  і  цяпер”.  —  Я  перакана­
ны,  што  на  маё  незвальненне 
з  БДУ  паўплывалі  рэакцыя 
міжнароднай  супольнасці  і 

галоснасць.  Лішні  скандал  на 
пустым  месцы,  як  вы  самі  ра­
зумееце,  нікому  не  патрэбен. 
Тым больш напярэдадні прэзі­
дэнцкіх выбараў.

Пакуль усё нармальна. Пра­
цую, як і працаваў. На гутарку 
да  рэктара  мяне  ніхто  не  за­
прашаў. На мой погляд, далей 
усё будзе залежаць ад таго, як 
будуць  разгортвацца  падзеі  ў 
краіне…

Калегі,  здаецца,  ведаюць, 
што я быў на мяжы звальнен­
ня.  Аднак  нават  ва  ўніверсі­
тэцкіх  калідорах  гэтая  тэма 
не  з’яўляецца  прадметам  для 
абмеркаванняў.  Думаю,  што 
справа  не  ў  страхе,  проста  ў 
кожнага  свае  інтарэсы,  праб­
лемы, вось і ўсё.

Мне  здаецца,  што  студэн­
ты былі рады, што я вярнуўся 
на  працу,  бо  летам  яны  мне 
пісалі,  нават  прапаноўвалі 
зладзіць  нейкія  акцыі  ў  маю 
падтрымку.  Але  я  іх  ад  гэтага 
кроку  адгаварыў,  бо  ведаю, 
чым  усё  можа  скончыцца  — 
сам некалі такое рабіў…

МАРЫНА МІТ

А.МАНАЕЎ ЗНОЎ ЧЫТАЕ ЛЕКЦЫІ 
Ў БЕЛДЗЯРЖУНІВЕРСІТЭЦЕ

Днямі А.Лукашэнка прызначыў новага 
генеральнага дырэктара ААТ “Гомель-
шкло” — Сяргея Кавалёва.

Інтрыга  ў  тым,  што  папярэднік  Кавалёва, 
Юрый Ільёў, не так даўно быў цалкам апраўда­
ны  Магілёўскім  абласным  судом  і  вызвалены 
з­пад варты прама ў зале суда. Не выключала­
ся,  што  Юрый  Ільёў  вернецца  ў  дырэктарскае 
крэсла. Аднак...

Нагадаем,  што  Юрый  Ільёў  быў  затрыманы 
ў траўні мінулага года. Тады Цэнтр інфармацыі 
і  грамадскіх сувязей КДБ паведаміў, што  Ільёў 
патрапіў у поле зроку супрацоўнікаў КДБ пад­
час  правядзення  аператыўна­вышуковых  ме­
рапрыемстваў, скіраваных на выяўленне і спы­
ненне карупцыйных праяў.

"Паводле  наяўнай  інфармацыі,  ён  неадна­
разова атрымліваў грошы ад прадстаўнікоў ка­
мерцыйных структур за спрыянне вырашэнню 
пытанняў,  звязаных  з  рэалізацыяй  прадукцыі, 
—  напісана  на  сайце  КДБ.  —  Толькі  ў  перыяд 
з 2004 па 2007 год ён падазраецца ў атрыманні 
хабараў  на  суму  не  менш  як  350  000  долараў 
ЗША”.

Нягледзячы на апраўдальны прысуд, Юрый 
Ільёў  не  выйшаў  на  працу.  Родныя  былога 
дырэктара  “Гомельшкло”  казалі,  што  яму  пат­

рэбен час на тое, каб аднавіць сілы.
Тым  часам  пракуратура  падала  касацыйны 

пратэст  на  вердыкт  Магілёўскага  абласнога 
суда  ў  дачыненні  да  гендырэктара  ААТ  "Го­
мельшкло"  Юрыя  Ільёва.  Пракурор  просіць 
адмяніць  апраўдальны  прысуд  і  накіраваць 
справу  на  новы  разгляд.  Прысуд  у  дачыненні 
да Юрыя Ільева ўступіць у законную сілу пасля 
разгляду гэтага касацыйнага пратэсту судовай 
калегіяй па крымінальных справах Вярхоўнага 
Суда.

“Тут  і  цяпер”  паспрабавала  высветліць,  як 
Юрый Ільёў паставіўся да прызначэння новага 
кіраўніка  ААТ  “Гомельшкло”.  Адвакат  Ільёва 
Анатоль Гоманаў ад каментарыяў устрымаўся. 
Маўчыць і сам Ільёў. Паводле слоў сына Юрыя 
Леанідавіча,  ён  цяпер  знаходзіцца  у  бальніцы 
— час, праведзены за кратамі, не прыбавіў яму 
здароўя,  у  яго  ёсць  пэўныя  праблемы  са  зро­
кам.

“Бацька пакуль не хоча ні з кім абмяркоўва­
ць гэтую тэму”, — сказаў Вячаслаў Ільёў.

Між  іншым,  з  таго  часу,  як  Ільёў  выйшаў 
на  волю,  ён  ні  даў  ніводнага  разгорнутага 
інтэрв’ю.  Магчыма,  проста  хоча  забыць  пра 
тое, што з ім адбылося. А мо чакае, пакуль ап­
раўдальны прысуд у адносінах да яго ўступіць 
у законную сілу...

ВАСІЛЬ БРОВАР

ЧАМУ МАЎЧЫЦЬ 
СВЯТЛАНА  
БАЙКОВА?

Тэрмін папярэдняга расле­
давання  па  справе  Святланы 
Байковай  працягнуты  да  9 
кастрычніка.  З  журналістамі 
Байкова  не  кантактуе,  нія­
кіх  каментарыяў  для  прэсы 
не  дае.  Гэта  яе  асабістае  ра­
шэнне.  Праз  некалькі  дзён 
пасля  вызвалення  Байкову 
наведваў  адкават.  Новых 
звестак  пра  стан  яе  здароўя 
няма.

МАРЫНА МІТ

КАДРЫ ХАЧУ СПЫТАЦЬ

ЮРЫЙ ІЛЬЁЎ ПАКУЛЬ МАЎЧЫЦЬ “У сродках масавай ін-
фармацыі з’явілася паве-
дамленне пра тое, што з 
СІЗА выпусцілі следчую 
Генеральнай пракуратуры 
Святлану Байкову. І цяпер 
яна знаходзіцца пад хатнім 
арыштам. Калі яе справа 
будзе перададзена ў суд? І 
чаму яна маўчыць?

Ігар СІМАКОЎ,  
Брэсцкая вобласць”.

Белдзяржуніверсітэт не стаў адмаўляцца ад паслуг 
А.Манаева

Дарэчы,  інтэрв’ю  было 
апублікавана  на  афіцыйным 
сайце  Адміністрацыі  прэзідэ­
нта.

Іншая справа, што тады прэ­
са  не  ўдзяліла  надта  вялікай 
увагі  выказванню  Лукашэнкі 
— палічылі, што гэта была ней­
кая  агаворка,  спроба  выдаць 
жаданае за сапраўднае. Зараз 
жа  “новая  дата”  была  агучана 
ў  дзяржаўным  тэлеэфіры,  яна 
пазначана  і  на  прэзідэнцкім 
сайце  ў  афіцыйнай  біяграфіі 
кіраўніка дзяржавы. (У той час 
як у Беларускай энцыклапедыі 
ды ў іншых даведачных выдан­
нях  дата  застаецца,  зразуме­
ла, ранейшай — 30 жніўня.)

Тлумачэнне,  якое  дала 
прэс­служба  Лукашэнкі,  вы­
глядае  анекдатычным:  маў­
ляў,  упершыню  дакладным 
часам  свайго  нараджэння  ён 
пацікавіўся ў сваёй маці толь­
кі летась.

У  друку  і  інтэрнэце  хапае 
самых  розных  версій  наконт 
матываў  кіраўніка  Бела­
русі.  Найбольш  экзатычную 
(дакладней, эзатэрычную) з  іх 
змясціў сайт “Беларускі парты­
зан”.  Там  прыведзена  выказ­
ванне  ўкраінскага  астролага 
Ігара  Каламійца:  “Дата,  час  і 
месца  нараджэння  чалавека 
адыгрываюць і ў класічнай ас­
тралогіі,  і  ў  эзатэрыцы  (сфера 
містычных ведаў аб глыбіннай 
сутнасці  чалавека  —  М.П.) 
значную ролю. З іх дапамогай 
можна  вызначыць  характа­
рыстыку  чалавека,  лёс,  асобу, 
псіхалагічны тып і г.д.”. Астро­
лаг робіць прагноз, што Бела­
русь чакаюць вялікія змены.

Вядома, што многія дыкта­
тары  і  аўтарытарныя  дзеячы 
цікавіліся  астралогіяй.  Сярод 
іх,  напрыклад,  Адольф  Гіт­

лер  і  Барыс  Ельцын.  Вядома, 
што  і  Аляксандр  Лукашэнка 
неабыякавы да зорных прад­
казанняў.  У  Беларусь,  на­
прыклад, неаднойчы прыязд­
жаў  і  нават  стварыў  тут  сваю 
школу  папулярны  расійскі 
астролаг Павел Глоба. Напры­
канцы  1990­х  гадоў  ён  прад­
казаў,  што  сталіца  Беларусі 
будзе  перанесена  ў  Віцебск 
і  што  там  будзе  ўсталяваны 
помнік  Лукашэнку  з  золата, 
яшчэ пры яго жыцці. На пачат­
ку гэтага года ў інтэрв’ю Еўра­
радыё Глоба патлумачыў, што 
“ў  Беларусі  ўсё  пакуль  што 
будзе  досыць  прадказальна, 
зарукай  гэтаму  —  ваш  прэзі­
дэнт.  Усё­ткі  ён  будзе  дастат­
кова  доўга  ў  вас.  Наступныя 
выбары для яго ўжо не буду­
ць лёгкімі, як раней. Гэта буд­
зе  справакавана  апазіцыяй, 

якая  да  таго  часу  ўжо  зможа 
падрыхтавацца”.  Асабліва 
забаўна з вуснаў прадказаль­
ніка  гучаць  словы  “досыць 
прадказальна”...

Зрэшты,  цану  шмат  якім 
прадказанням  астролагаў  мы 
ведаем.

Тым не менш, калі ўжо гава­
рыць пра астралогію, варта зга­
даць  адну  гісторыю.  У  Трэцім 
рэйху  ў  эзатэрыку  верыў  не 
толькі  Гітлер.  У  яго  бліжэйша­
га  паплечніка  Рудольфа  Геса 
быў нават асабісты астролаг — 
граф Уронскі. Дык вось, павод­
ле  шматлікіх  гараскопаў,  якія 
Гес складаў сам альбо з чужой 
дапамогай,  яго  чакала  смер­
ць  праз  павешанне.  І  тады  ён 
вырашыў  крута  змяніць  свой 
лёс,  так  бы  мовіць,  падмануць 
зоркі.  Опергрупенфюрэр  СС 
Рудольф  Гес,  трэцяя  асоба  ў 
рэйху  пасля  Гітлера  і  Герынга, 
9 мая (!) 1941­га ўцёк у Англію 
на  легкаматорным  самалёце. 
Прычым, калі ў самалёце скон­
чылася  паліва,  ён  скокнуў  з 
парашутам.  Геса  ўсё  адно  суд­
зілі потым у Нюрнбергу сярод 
іншых  нацысцкіх  злачынцаў, 
але,  адрозна  ад  большасці, 
яго не павесілі, а прысудзілі да 
пажыццёвага  зняволення.  13 
жніўня  1987  года  дзевяноста­
трохгадовага Геса знайшлі ў ка­
меры турмы Шпандаў мёртвым 
з электрычным дротам на шыі. 
Афіцыйна  было  абвешчана, 
што ён скончыў самагубствам, 
а знойдзеную пры вязні разві­
тальную запіску да сваякоў по­
тым прызналі фальшывай.

У кожным выпадку, як кажу­
ць, ад лёсу не ўцяшэш...

МАКСІМ ПЕШКА

ЛІНІЯ ПЕРАМЕНЫ ДАТ
Пасляслоўе да адной сенсацыі

У тым, што дзень нараджэн-
ня Аляксандра Лукашэнкі 
памяняўся, насамрэч, ніякай 
сенсацыі няма. Аб гэтым 
стала вядома яшчэ год назад, 
калі расійская газета “Завтра” 
ў нумары за 10 чэрвеня 2009 
года апублікавала інтэрв’ю 
кіраўніка Беларусі, дадзенае 
рэдактару гэтага выдання 
Аляксандру Праханаву. Вось 
цытата з інтэрв’ю Аляксан-
дра Лукашэнкі: “Я таксама 
чалавек, у мяне ёсць дзеці, 
асабліва малодшы Міколачка, 
якога я вельмі люблю. Яму 
сёння пяць год, а мне ўжо 
пяцьдзясят пяць. Нарадзіліся 
мы з ім у адзін дзень, 31 
жніўня”. (Гэты фрагмент я 
прыводзіў у сваёй тагачаснай 
нататцы для “Тут і цяпер” пад 
назвай “Коля”.)

У помнікаў з золата як след кароткае жыцце


